
x & d.

Arrentement, Marguliérs,
Reynaut,

L an mil six cens cinquante sept et lé
septiesme jour du mois de janvier apres midy
regnant louis &a pardevant moy notaire et
presans les tesmoingz bas nommes dans
ma boutique a villemur &a establis en
personne arnaud calvel et pierre sudrié
laboureurs dé la parroisse de saintes cariettes
les villemur faisant tant pour eux qué pour
et au nom d arnaud lagarde absant tous

xviii.

trois marguliers la presant(e) année dé l( )eglize
nostre dame dudict saintes cariettes lesquelz en
ladicte qualitté de l( )advis vouloir et consantemant
de mons(eigneu)r m(aîtr)e bernard des innoncéns docteur
en theologie pbre (lire : prebstre) et recteur dud(it) villemur et dud(it)
sainctes cariettes son annexe illéc presant
de( )gré ont baillé et baillent a ferme et arrenteme(n)t
a( )jean reynaud dict jean grandet habitant
dudict saintes cariettes soubz la caution
d anthoine lestang brassier du lieu de villematier
e(t)( )pierre savieres charpentier dé monjoire
stipullans et acceptant et soubz la clause
solidaire dé l un pour l autre avec renonciation
au benefice de division et discution scavoir est
tous les biens fondz qué lad(icte) esglise
possede dans ladicte parroisse de sainctes
cariettes concistant en maison terres cultes
e(t)( )incultes vignes et autres possessions
generallemant quelconques pour le( )temps
et espace de quatre années quy ont prins
leur commancemant le premier decembre
dernier passé & aux conditions suyvantes

assavoir qué lesdictz margulliers seront tenus
dé lé faire plainemant jouir desditz biens
luy dem(e)urér a( )tous cas fortuitz et de droict
ensamble de paier toutes les tailhes et( )rantes
ausquelles lesdictz biens se trouveront subjectz
e(t)( )imposés durant ledict tempz moyenant
le prix et somme dé septante deux livres t(ournoi)z
pour lesdictes quatre années qu( )est dix huict
livres chacune d( )icelles paiable comme lesd(icts)



fermier et cautions soubz la susdicte clause
solidaire promettént et seront tenus dé faire
a( )chasque feste sainct barthelemy desdictes
quatre années dont comanceront dé faire le
premier paiemant a la feste sainct barthelemy
prochaine et ainsy consecutifvemant les années
suyvantes item sera tenu ledict reynaud
d user et sé servir dé ladicte maison et
travailler les autres biens quy sont en nature
par six facons comprins lé couvir esmottér
les terres pourrir les pailhes et despartir le
fians a( )icelles et en general d'y rapportér

xix.

tout le soing et mesnagerie qu( )ung bon pere dé
familhe peut et doibt et de laissér a la fin dé
ladicte ferme les terres semées dé mesme sorte
qualitté et quantitte de grains qu( )icelles sont
doibvent estre laissées par lé nommé timbal
la presant(e) année ensamble lés pailhes quy
seront dé reste aux environs dé ladicte
maison et lieux accouctumés d( )icelle sur
paine dé respondre de tous despans dom(m)ages
e(t)( )interestz et a tenir ce dessus ainsy
stipullé par les parties icelles ont obliges tous
leurs biens presans et advenir qu( )ont soubzmis
aux rigueurs de justice avec les ren(onciati)ons
requises et( )l( )ont juré a( )dieu par seremant
presans m(aîtr)e jean bonal advocat e(t)( )jean
bernard de villemur signes avéc moy no(tai)re

les parties ont dict né scavoir. Desinnoncens, recteur
Bonnal          Bernard

             Custos, not(air)e r(oyal)


